
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
প্রতিনিধিবর্গের প্রত্যাবর্তন।

সুরেন্দ্র বাবুর অভ্যর্থনা।

শিয়ালদহ স্টেশনে দশ সহস্র লােকের সমাগম।

 সেই সােমবার ও মঙ্গলবার কলিকাতায় যে সকল সভা হইয়াছিল, তাহাতে স্থির হয় যে প্রতিনিধিবর্গ যখন বরিশাল হইতে কলিকাতায় প্রত্যাবর্তন করিবেন, তখন তাঁহাদিগের অভ্যর্থনার জন্য সকলে শিয়ালদহ ষ্টেশনে সম্মিলিত হইবেন। তদনুসারে এই বৈশাখ বুধবার প্রাতঃকালে তাহারা কলিকাতায় প্রত্যাবৃত্ত হইলে অন্যূন দশ সহস্র হিন্দু ও মুসলমান তাহাদিগের অভ্যর্থনার জন্য ষ্টেশনে উপস্থিত হন। প্রথমে রাত্রি তিনটার সময় সকলে কলেজ স্কোয়ারে সম্মিলিত হইয়াছিলেন। চারিটার পর তাহারা শিয়ালদহ অভিমুখে যাত্রা করিলেন। সেই বিশাল জনস্রোত মন্থর গতিতে যখন ষ্টেশনে উপস্থিত হইল, তখনও ট্রণ আসিতে বিলম্ব ছিল সকলে ট্রেণের প্রতীক্ষা করিতে লাগিলেন।


 ট্রেণ শিয়ালদহ স্টেশনে উপস্থিত হইল, সুরেন্দ্রনাথ প্রমুখ কলিকাতার প্রতিনিধিবর্গ ট্রেণ হইতে অবতরণ করিলেন। অমনি দশ সহস্র কণ্ঠ হইতে ভৈরব রবে বন্দে মাতরম” ধ্বনি সমুখিত হইল; সেই অভ্রভেদী ধ্বনিতে আপামর সকলেরই হৃদয়তন্ত্রী বাজিয়া উঠিল। সকলেই পুনঃ পুনঃ বন্দে মাতরম্ ধ্বনি করিতে

	        এই পাতাটি অন্য কোনো ভাষায় উপলব্ধ নয়।

	    
	
	



				 এই পাতা শেষ সম্পাদিত হয়েছে ১৯:৪৪টার সময়, ২ জুলাই ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

